«»
XUNTA DE GALICIA XUNTA DE GALICIA <L
M) ¢ CONSELLERIA DE . ..
INFRAESTRUTURAS E MOBILIDADE CONSELLERIA DE MEDIO AMBIENTE, augan ega licia

Augas de Galicia TERRITORIO E VIVENDA

ACORDO DE COLABORACION ENTRE A CONSELLERIA DE MEDIO AMBIENTE,
TERRITORIO E VIVENDA, A TRAVES DO LABORATORIO DE MEDIO AMBIENTE,
E A ENTIDADE PUBLICA EMPRESARIAL AUGAS DE GALICIA PARA A
REALIZACION DE MOSTRAXE, ANALISE E APLICACION DE iNDICES DE
VALORACION NECESARIOS PARA O PROCESO DE AVALIACION DO ESTADO
DAS MASAS DE AUGA

En Santiago de Compostela, a 11 de abril de 2019

REUNIDOS

Dunha parte, Angeles Vazquez Mejuto, conselleira de Medio Ambiente, Territorio e
Vivenda, en virtude das facultades atribuidas polo artigo 34 da Lei 1/1983 do 22 de
febreiro, de normas reguladoras da Xunta e da sua presidencia, de acordo co seu
nomeamento polo Decreto 94/2018, do 26 de setembro, publicado no Diario Oficial
de Galicia num. 185, de 27 de setembro de 2018, en relacion co establecido no
Decreto 177/2016, de 15 de decembro, polo que se fixa a estrutura organica da
Vicepresidencia e das consellerias da Xunta de Galicia, vixente segundo o disposto
na disposicion transitoria primeira do Decreto 88/2018, de 26 de setembro, polo que

se establece a estrutura organica da Xunta de Galicia.

Doutra parte, Ethel Maria Vazquez Mourelle, conselleira de Infraestruturas e
Mobilidade, en nome e representacion da entidade publica empresarial Augas de
Gallicia, na sua condicion de presidenta da citada entidade, no exercicio das funcions
atribuidas polos artigos 13 da Lei 9/2010, de 4 de novembro, de augas de Galicia e
6 do Estatuto da entidade publica empresarial Augas de Galicia, aprobado polo
Decreto 32/2012, do 12 de xaneiro.

Ambas as duas representantes, recoiécense mutuamente a capacidade xuridica
suficiente para subscribir, en nome das respectivas entidades, este acordo, a tal

efecto

EXPONEN

Primeiro. A Conselleria de Medio Ambiente, Territorio e Vivenda exerce, entre outras,
as competencias e funcions en materia de avaliacion e control da incidencia que sobre
0 ambiente provoque a actividade humana, o fomento de sistemas e estratexias de
correccion da dita incidencia, a avaliacion dos efectos de determinados plans e
programas no ambiente, o impulso da investigacion ambiental e o desenvolvemento
tecnoloxico e a sua posta en marcha para o logro da adecuada proteccion ambiental e

o desenvolvemento de estudos e informes en materia de ambiente.

Segundo. Augas de Galicia, entidade creada pola Lei 9/2010, de 4 de novembro, de
augas de Galicia, cuxo estatuto foi aprobado polo Decreto 32/2012, do 12 de
xaneiro, € unha entidade publica empresarial do sector publico autondmico de
Galicia, adscrita a Conselleria de Infraestruturas e Mobilidade, con personalidade

xuridica propia e plena capacidade de obrar para o cumprimento dos seus fins.

Terceiro. Augas de Galicia, conforme a Lei 9/2010, de 4 de novembro, ten entre
outras as seguintes competencias:
. As actuacions necesarias para a implantacion das directivas comunitarias
e a normativa estatal, asi como a coordinacion co Plan Hidroldxico
Nacional.
. A elaboracién de estatisticas e mantemento de bases de datos en relacion

cos usos da auga e o seguimento do cumprimento dos obxectivos fixados

nas directivas comunitarias, en particular en materia de saneamento e
proteccion das augas.

. O establecemento das directrices para a elaboracién, seguimento e
revision do Plan Hidroloxico da Demarcacion Hidrografica de Galicia-
Costa, incluindo o apoio aos procesos de informacion e participacion
publica.

. A participacion na elaboracion e seguimento da execucion dos plans
hidroléxicos das demarcaciéns hidrograficas competencia da
Administracion xeral do Estado cuxo ambito territorial afecte a Galicia.

. A analise e o control da calidade das augas, asi como o seguimento dos

programas de calidade da auga que se establezan.

Para o desenvolvemento destas competencias é de vital importancia a toma de
mostra e a analise de parametros das redes de control de vixilancia e operativa das
augas continentais, costeiras e de transicion da Demarcacion Hidrografica de
Galicia-Costa. Isto precisa de tecnoloxia e dos medios axeitados para permitir este

traballo, dos que carece Augas de Galicia.

Cuarto. Para o desenvolvemento das suas funcions a Conselleria de Medio
Ambiente, Territorio e Vivenda conta co Laboratorio de Medio Ambiente, pertencente
a Direccion Xeral de Calidade Ambiental e Cambio Climatico (DXCACC), cuxas
competencias a teor do establecido no Decreto 164/1999, do 27 de maio, son a
realizacion de estudos, analises e informes técnicos sobre establecemento de
parametros, técnicas e procedementos analiticos previstos nas normas ambientais e a
realizacibn da labor de investigacion das técnicas e modelos de andlises en

consonancia cos avances cientificos e as disposicions normativas aplicables.
Quinto. A Lei 14/2013, de 26 de decembro, de racionalizacion do sector publico

autondmico, que ten como obxecto a racionalizacion de todo o sector publico

autondmico e da actividade administrativa e a adopcion de medidas dirixidas a unha

maior eficiencia do gasto e a mellora da xestion do sector publico autonémico, regula

baixo estes preceptos a colaboracion no ambito do sector publico autonémico.

En concreto, o artigo 8 desta lei regula a autoprovision de bens e de servizos dentro
do propio sector publico, segundo o cal a Administraciéon xeral da Comunidade
Auténoma e as entidades instrumentais do sector publico, coa finalidade do uso
eficiente dos recursos publicos existentes, realizaran as tarefas de interese publico
que lles corresponden cos medios persoais, técnicos, materiais e de calquera outro

tipo dos que dispofia o sector publico autonémico.

Para estes efectos, cando os medios dos que dispofian resulten insuficientes para o
cumprimento e a realizacion dos seus fins institucionais, acudiran con preferencia a
cooperacion, colaboracion e asistencia doutros 6rganos da Administracién xeral da
Comunidade Autéonoma ou doutras entidades do sector publico autonédmico que si

dispofian dos medios dos que precisan.

Pola sua parte, o artigo 14 da Lei 14/2013, do 26 de decembro, de racionalizacion
do sector publico autonémico establece a posibilidade de que a Administracion xeral
da Comunidade Auténoma de Galicia e as entidades do sector publico autonémico
formalicen acordos de colaboracion ou cooperacién para o servizo aos intereses
xerais mediante o desempefio conxunto de tarefas de interese publico da sua

competencia.

Por todo o exposto, a Conselleria de Medio Ambiente, Territorio e Vivenda e a
entidade publica Augas de Galicia convefen formalizar este acordo de conformidade

coas seguintes

CLAUSULAS

Primeira. Obxecto do acordo de cooperaciéon

Este acordo ten por obxecto regular a cooperacidn entre as partes asinantes de cara
a unha adecuada programacion e desenvolvemento da analise e xestion das redes
de control definidas no Plan Hidroloxico da Demarcacion Hidrografica de Galicia-

Costa.
Segunda. Contido da colaboracion

O contido da colaboracion consiste na realizacion de traballos de mostraxe e analise
na matriz auga dos elementos de calidade especificados no anexo |, asi como a
aplicacion dos indices de valoracion necesaria para o proceso de avaliacién do

estado das masas de auga, segundo o establecido no apartado f) desta clausula.

Asi mesmo, os traballos incluiran a toma de mostra de sedimento en augas costeiras

e de transicion a realizar unha vez durante a duracion dos traballos.

A DXCACC realizara a toma de mostras en augas superficiais continentais, augas
costeiras e augas de transicién, coas frecuencias e nos puntos de control definidos
no anexo |. A partir dese momento, a DXACC sera responsable do seu transporte e
custodia ata as instalacions do laboratorio, onde se desenvolveran as actividades
correspondentes para a sua analise, ou a sua entrega, no caso das mostras de

sedimento en augas costeiras e de transicidn, a quen corresponda a sua analise.

Nas mostraxes realizadas en augas superficiais continentais levarase un rexistro das
Especies Exdticas Invasoras presentes na area de mostraxe. Os contidos e
procedemento de actualizacion de dito rexistro sera consensuado entre ambas

partes.

a. Informacién de cada un dos puntos de control
A DXCACC subministrara informacion especifica de cada unha das estaciéns a
controlar. A informacion plasmarase en formatos tipo ficha que disporan, como
minimo, dos seguintes campos:

-Denominacién.

-Localizacion (ria ou desembocadura de rio e nome da masa de

auga).

-Codigo da estacion.

-Tipo de rede a que pertence.

-Coordenadas UTM.

-Esquema da localizacion.

-Grupo de parametros a controlar en cada matriz.

b. Planning

A DXCACC remitira periodicamente o planning de mostraxe que se vaia levar a cabo
para que Augas de Galicia estea informada en todo momento da planificacién dos
traballos, asi como para, no caso de ser necesario, poder presentar modificacions ao

respecto.

A Planificacion debe ter en conta as necesidades de Augas de Galicia de cara a

garantir o cumprimento dos prazos establecidos na normativa de aplicacion.

c.Metodoloxia de mostraxe

A DXCACC achegara os protocolos de actuacién tanto para a toma de mostras como
para a sua conservacion e transporte, medidas a realizar in situ, etc, que garantan o
axeitado desenvolvemento dos traballos. Os ditos protocolos deberan estar
baseados nas normas ISO e/ou recomendacions de organismos internacionais de
recofecido prestixio, asi como, de habelos, nas recomendacions ou protocolos

especificos que se elaboren dende o Ministerio con competencias.

Augas de Galicia aprobara os protocolos de cara a asegurar que os resultados
obtidos poidan ser considerados aos efectos do establecido na normativa

correspondente para a determinacion do estado das masas de auga.

d.Metodoloxia analitica

A analise dos parametros establecidos realizarase de acordo aos métodos de
medida de referencia contemplados na lexislacion que sexa de aplicacion. En
calquera caso, o método analitico utilizado debe estar validado por un organismo
oficial, sendo fundamental que alcance os limites de deteccion e cuantificacion
necesarios para valorar as concentracions presentes con seguridade e que permita

cumprir a normativa vixente en materia de calidade das augas.

Por conseguinte, a DXCACC proporcionara os procedementos analiticos a utilizar no
desenvolvemento dos traballos. A descricidn das metodoloxias a empregar incluira
as caracteristicas de precision e exactitude que presentan, asi como os limites de

deteccién e cuantificacion.

A expresion dos resultados estara acorde cos criterios de referencia utilizados.

e.Presentacion dos resultados
A entrega de resultados en cumprimento do establecido no Anexo | realizarase
periodicamente, cunha frecuencia que en ningun caso podera superar os dous

meses dende a realizacion dos traballos.

A entrega dos resultados sera en soporte dixital e cun formato compatible coas

bases de datos existentes en Augas de Galicia.
Asegurarase que a antelacion da entrega dos resultados sexa suficiente, de xeito

que Augas de Galicia cumpra cos prazos establecidos no proceso de planificacion

hidroldxica.

Con respecto a entrega de informacion xeorreferenciada, debera cumprir cos

seguintes requisitos:

Toda a informacion xeorreferenciada entregada, debera subministrarse de xeito
conveniente, usando o DATUM ETRS89, baseandose en vértices REGENTE da
Rede Xeodésica Nacional e como sistema de representaciéon a Proxeccion UTM
(Universal Transversal Mercator), fuso 29. Os datos cartograficos SIX entregaranse
en formato “shape” no caso de datos vectoriais e formato geotiff para datos raster.
Entregarase un informe descritivo da estrutura e contidos de cada unha das capas
cartograficas, asi como das taboas alfanuméricas e debera cumprir os requisitos

descritos nos paragrafos anteriores.

Para cada conxunto de datos crearanse os arquivos XML de metadatos segundo o
perfil NEM (Nucleo Espanol de Metadatos) da norma ISO 19115. Para a creacion de
metadatos poderase utilizar o programa CATMEDIT, GEONETWORK ou similar.

f.Valoracion de resultados

Para os elementos de calidade bioloxica e hidromorfoloxica, a DXCACC encargarase
da aplicacién dos indices de valoracion que sexan acordados entre Augas de Galicia
e a propia DXCACC para os efectos de poder realizar a valoraciéon do estado das
masas de auga, baseados nos avances e resultados dos exercicios de
intercalibracion correspondentes. En todo caso, a metodoloxia de aplicacion dos

indices sera plasmada nun documento de traballo aparte.

Terceira. Obrigas das partes

A) Obrigas da Conselleria de Medio Ambiente, Territorio e Vivenda, a través do
LMA

Para o desenvolvemento e execucion deste acordo, a Conselleria de Medio
Ambiente, Territorio e Vivenda a través do Laboratorio de Medio Ambiente,

pertencente a DXCACC, comprométese a:

1.Realizar os traballos de mostraxe e analise na matriz auga dos elementos de
calidade especificados no anexo |, asi como a aplicacién dos indices de
valoracién necesaria para o proceso de avaliacion do estado das masas de
auga, de acordo co establecido na clausula segunda.

2.Designar un xefe/a de proxecto que asumira a coordinacion inmediata dos
traballos e a direccion do persoal que a DXCACC asigne a realizacién deles;
solventando, en coordinacion coa direccion técnica designada por Augas de
Galicia, cantas cuestidns se estimen oportunas e necesarias para a realizacion
desta colaboracién.

3.Manter a Augas de Galicia puntualmente informada do desenvolvemento dos
traballos, facilitando a direccion de toda a informacién que este solicite ao
respecto.

4.Facerse cargo de todos os gastos que leve consigo a realizacidon dos traballos
descritos na clausula segunda que non sexan compensados por Augas de

Gallicia, de acordo co estipulado na clausula cuarta deste acordo.

B) Obrigas de Augas de Galicia

Para o desenvolvemento e execucion deste acordo Augas de Galicia, comprométese
a:

1. Exercer a direccidon técnica no desenvolvemento das accidns obxecto desta
colaboracion, para tal efecto, designara a un/unha director/a técnico/a.

2. Subministrar e facilitar, a través da citada direccion técnica, toda aquela
informacion que sexa necesaria para o cumprimento do obxecto deste
acordo.

3. Compensar a Conselleria de Medio Ambiente, Territorio e Vivenda parte dos
gastos que a realizacion dos citados traballos leven consigo, de acordo co

establecido na clausula cuarta.

Cuarta.- Compensacion de custos

De conformidade co establecido no artigo 14.3 da Lei 14/2013, do 26 de decembro, de
racionalizacion do sector publico autonémico, Augas de Galicia compensara
parcialmente & Conselleria de Medio Ambiente, Territorio e Vivenda polos gastos nos
que incorra para a realizacion de determinados traballos descritos na clausula

segunda, en concreto dos seguintes:

-Analises de sustancias perigosas e prioritarias.

-A metade dos gastos para a realizacion da toma de mostras, en concreto os
custos seguintes: do material necesario para a realizacidon da toma de mostras, do
mantemento e calibracion de instrumentos de medida in situ, e dos medios de

transporte para a toma de mostras de augas costeiras e de transicion.

Os gastos que asumira o EPE Augas de Galicia estimanse nunha cantidade maxima
de 531.997,50 euros. A orixe dos fondos esta na aplicacion da Conselleria de
Infraestruturas e Mobilidade 08.01.542A.740.01, proxecto de gasto 2019.00008. As

aplicacions de destino da Conselleria de Medio Ambiente, Territorio e Vivenda son

07.02.541E.6231, 07.02.541E.6331 e 07.02.541E.6401, proxecto de gasto
2014.00690; coa seguinte distribucion

07.02.541E.6231 106.300,00 €
07.02.541E.6331 319.297,50 €
07.02.541E.6401 106.400,00 €

TOTAL 531.997,50 €

As citadas cantidades incluen, todos os impostos, tributos e taxas que, no seu caso,

cumpra aplicar.

Para financiar as actuaciéns previstas neste acordo, logo da sua formalizacion.

tramitarase un expediente de modificacion de crédito polo importe establecido.

A DXCACC presentara antes do 31.12.2019 unha memoria que inclua os traballos
desenvolvidos durante todo o periodo de vixencia deste acordo.

A Conselleria de Medio Ambiente, Territorio e Vivenda farase cargo do resto dos gastos
que leven consigo a realizacién dos traballos descritos na clausula segunda deste
acordo que non asume Augas de Galicia. Estes traballos estan valorados en
653.717,00 euros

Quinta. Comision de seguimento

Constituirase, a iniciativa de calquera das partes, unha comisién formada por
dous/duas representantes de cada unha das partes para o0 seguimento,
desenvolvemento e interpretacion deste acordo. No marco da mencionada comision

resolveranse as posibles controversias que puideran xurdir na sua aplicacion.
Esta comision reunirase as veces que se estimen oportunas para o cumprimento

deste convenio.

Sexta. Propiedade dos traballos

Augas de Galicia resérvase a propiedade do traballo e o dereito de publicar os
resultados, parciais ou finais, obtidos como resultado da realizacion dos traballos

realizados no marco deste acordo.

Augas de Galicia e a Conselleria de Medio Ambiente, Territorio e Vivenda poderan
facer uso da informacién derivada da execucion deste acordo para exercer
axeitadamente as suas competencias, facéndose en calquera caso mencion
explicita dos organismos implicados na consecucion dos resultados e o obxectivo

dos mesmos.

As partes obriganse a non difundir sen autorizacién a informacién confidencial
facilitada pola outra parte e os resultados derivados do desenvolvemento deste

acordo.

Con caracter xeral, permitirase aos autores do traballo a publicacion total ou parcial
dos resultados cientificos obtidos en congresos, revistas, publicacions e seminarios
de caracter cientifico, para o que se solicitara en todo caso a oportuna autorizacion,
que se entendera concedida pola outra parte se non se obtén resposta en sentido

contrario no prazo de 15 dias.

Sétima. Duraciéon do acordo

Este acordo de colaboracion tera efectos dende o 12.04.2019 e mantera a sua

vixencia ata o 31.12.2019. De acordo co establecido pola Lei 40/2015, do 1 de

outubro, de Réxime Xuridico do Sector Publico, en calquera momento antes da
finalizacidon do prazo previsto, os asinantes poderan acordar a sua prérroga por un

periodo de ata catro anos adicionais ou a sua extincion.

Oitava. Resolucion e rescision do acordo

Este acordo podera extinguise polas causas legalmente previstas. En especial,
seran causas de resolucion deste acordo de cooperacion, previa denuncia dalgunha
das partes:

1. mutuo acordo das partes.

2. O incumprimento das clausulas contidas no acordo, previa reunién da

comision de seguimento.

Novena. Réxime xuridico e resolucion de conflitos

Este acordo de colaboracion ten natureza administrativa, e rexerase pola Lei 14/2013,
do 26 de decembro, de racionalizacion do sector publico autonémico e polas demais

normas de aplicacion.

As discrepancias que se poidan producir resolveranse nos termos previstos no artigo
13 da Lei 16/2010, do 17 de decembro, de organizacién e funcionamento da
Administracién xeral e do sector publico autondmico de Galicia, para os conflitos de

atribucions.

Décima. Publicidade

A sinatura do presente acordo supora o consentimento expreso das partes asinantes
para incluir e facer publicos os datos persoais que consten no acordo, e mailo resto de
especificacions contidas no mesmo, de conformidade co artigo 15 da Lei 1/2016, do 18
de xaneiro, de transparencia e bo goberno (DOG n° 30 do 15 de febreiro) e o Decreto
126/2006, do 20 de xullo, polo que se regula o rexistro de convenios da Xunta de
Galicia (DOG n° 149 do 3 de agosto).

Décimo primeira. Proteccion de datos e caracter persoal

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccion das
persoas fisicas no que respecta ao tratamento de datos persoais e a libre circulacion
destes datos e polo que se derroga a Directiva 95/46/CE (Regulamento xeral de
proteccion de datos), da Lei Organica 3/2018, de 5 de decembro, de Proteccién de
Datos Personais e garantia dos dereitos dixitais, do Real Decreto 1720/2007, de 21 de
decembro, polo que se aproba o Regulamento de desenvolvemento da Lei Organica
de proteccion de datos de caracter persoal, e demais normativa vixente de aplicacion

en cada momento en materia de proteccion de datos.

En proba de conformidade de canto antecede, as partes asinan por duplicado
exemplar este acordo de colaboracion no lugar e na data indicados no
encabezamento

A conselleira de Medio Ambiente, A presidenta de Augas de Galicia

Territorio e Vivenda

Angeles Vazquez Mejuto Ethel Maria Vazquez Mourelle

14

% Xacobeo 2021



